
	1. Անհրաժեշտ է միմյանց համապատասխանեցնել և ներդաշնակեցնել Նախագծի հավելվածի (այսուհետ՝ հավելված) 1-ին կետով ներկայացված՝ համայնքային մասհանումների ծախսման ծրագրով նախատեսված միջոցառումների ուղղություններն ու 2-րդ կետով ներկայացված՝ համայնքային մասհանումների ծախսման ծրագրով նախատեսված միջոցառումների առաջնահերթությունները՝ ինչպես խմբագրական, այնպես էլ՝ բովանդակային առումներով:  
	1. Ընդունվել է:

Նախագծի հավելվածի 1-ին կետով ներկայացված՝ համայնքային մասհանումների ծախսման ծրագրով նախատեսված միջոցառումների ուղղությունները խմբագրվել են և համապատասխանեցվել են 2-րդ կետով ներկայացված՝ համայնքային մասհանումների ծախսման ծրագրով նախատեսված միջոցառումների առաջնահերթություններին:

	2. Հստակեցման կարիք ունի հավելվածի 1-ին կետի 1-ին ենթակետը, քանի որ հասկանալի չէ, թե ի՞նչ «ընդհանուր բնույթի» ծառայությունների մասին է խոսքը, ո՞ւմ կողմից և ի՞նչ ընթացակարգով սահմանված:
	2. Ընդունվել է մասնակի:

    Նախագծի հավելվածի 1-ին կետով ներկայացված՝ համայնքային մասհանումների ծախսման ծրագրով նախատեսված միջոցառումների ուղղությունները խմբագրվել են և լրամշակված նախագծում հավելվածի 1-ին կետի 1-ին ենթակետը հանվել է:

	3. Լրացուցիչ հիմնավորման կարիք ունեն հավելվածի 1-ին կետի 2-րդ և 3-րդ ենթակետերով առաջարկվող կարգավորումները. առաջարկում ենք վերոնշյալ կետերով նախատեսվող դրույթները քննարկել համապատասխան լիազոր մարմինների հետ:
	3. Ընդունվել է մասնակի:

 Նախագծի հավելվածի 1-ին կետով ներկայացված՝ համայնքային մասհանումների ծախսման ծրագրով նախատեսված միջոցառումների ուղղությունները խմբագրվել են և լրամշակված նախագծում հավելվածի 1-ին կետի 2-րդ և 3-րդ ենթակետերը հանվել են:

	4. Հարկավոր է պարզաբանել հավելվածի 2-րդ կետում ներկայացված՝ «առաջնահերթություն տալով ազդակիր բնակավայրին» դրույթը, քանի որ հասկանալի չէ, թե ո՞ւմ կողմից, ի՞նչ չափորոշիչների և/կամ ի՞նչ գործընթացների արդյունքում և/կամ հիմքով են որոշվելու «ազդակիր բնակավայրի առաջնահերթությունները»:
	4. Չի ընդունվել:

   Նախագծի հավելվածի 2-րդ կետում ներկայացված՝ «առաջնահերթություն տալով ազդակիր բնակավայրին» դրույթը սահմանված է 2022 թվականի մարտի 4-ին ընդունված «Հայաստանի Հանրապետության բյուջետային համակարգի մասին» օրենքում լրացումներ կատարելու մասին» ՀՕ-52-Ն օրենքի 1-ին հոդվածում: 

	5. Հստակեցման կարիք ունի հավելվածի 2-րդ կետի 1-ին ենթակետը, որի սահմանումից հասկանալի չէ, թե առաջարկվող կարգավորումը ինչո՞ւ է վերաբերվում միայն «ներդրումային» ծրագրերին և, առ հասարակ, ի՞նչ «ներդրումային» ծրագրերի մասին է խոսքը, ո՞ւմ կողմից և ի՞նչ ընթացակարգով իրականացվող (օրինակ՝ պետություն-մասնավոր, թե  այլ):
	5. Ընդունվել է:

   Նպատակահարմարությունից ելնելով և ներկայացված դիտողությունները հիմք ընդունելով` Նախագծի հավելվածի 2-րդ կետի 1-ին ենթակետից հանվել է «ներդրումային» բառը:

	6. Խմբագրման և/կամ հստակեցման կարիք ունի հավելվածի 2-րդ կետի 3-րդ ենթակետի բ. պարբերության մեջ տեղ գտած «և այլն» եզրութը: 
	6. Ընդունվել է 

 Նպատակահարմարությունից ելնելով և ներկայացված դիտողությունները հիմք ընդունելով` Նախագծի հավելվածի 2-րդ կետի 3-րդ ենթակետի «բ» պարբերության մեջ տեղ գտած «և այլն» եզրութը հանվել է:

	7. Խմբագրման և/կամ հստակեցման կարիք ունի հավելվածի 2-րդ կետի 4-րդ ենթակետի ա. պարբերությամբ ներկայացված և «այլ ենթակառուցվածքներին» վերաբերող եզրութը:
	7. Ընդունվել է մասնակի

Նպատակահարմարությունից ելնելով և ներկայացված դիտողությունները հիմք ընդունելով` Նախագծի հավելվածի 2-րդ կետի 4-րդ ենթակետի «ա» պարբերությամբ ներկայացված և «այլ ենթակառուցվածքների» եզրութը հանվել է:

	8. Անհրաժեշտ է պարզաբանել հավելվածի 2-րդ կետի 7-րդ ենթակետի ա. պարբերությամբ ներկայացված «անկախ կյանքի կենտրոններին» եզրույթը, քանի որ հասկանալի չէ, թե ո՞ւմ կողմից և ի՞նչ ընթացակարգով սահմանված կենտրոնների մասին է խոսքը, հստակեցման կարիք ունի նույն ենթակետի բ. պարբերությունը, որի բովանդակությունից պարզ չէ, թե ինչո՞ւ է տվյալ կարգավորումը տարածվում միայն «ժամանակավոր» կացարանի կառուցմանը, որքանով է դա նպատակահարմար:
	8. Ընդունվել է:

Նախագծի հավելվածի 2-րդ կետի 7-րդ ենթակետի «ա» պարբերությամբ ներկայացված «անկախ կյանքի կենտրոնների» բառերը փոխարինվել են  «հարմարեցված պայմաններով կենտրոնների» բառերով: Նույն ենթակետի «բ» պարբերությունում «ժամանակավոր» բառը հանվել է:

	9. Լրացուցիչ հստակեցման կարիք ունի հավելվածի 2-րդ կետի 8-րդ ենթակետի բ. պարբերությունը, որի բովանդակությունից պարզ չէ, թե ի՞նչ «սեղանային խաղերի» մասին է խոսքը:
	9. Ընդունվել է մասնակի

 Նպատակահարմարությունից ելնելով և ներկայացված դիտողությունները հիմք ընդունելով` Նախագծի հավելվածի 2-րդ կետի 8-րդ ենթակետի «բ» պարբերությունից հանվել է «սեղանային խաղերի» բառերը:

	10.Պարզաբանման կարիք ունի հավելվածի 2-րդ կետի 10-ին ենթակետը՝ տարընկալումներից խուսափելու նպատակով, քանի որ վերջինիս սահմանումից հասկանալի չէ, թե ի՞նչ «այլ» սոցիալ-տնտեսական նշանակության ծրագրերի մասին է խոսքը:
	10. Ընդունվել է մասնակի

